
2. (a)  Esboniwch sut mae'r masjid (mosg) mewn Islam yn darparu cefnogaeth  
grefyddol, gymdeithasol ac addysgol ar gyfer Mwslimiaid.    [15] 


 
Ystyr masjid yw ‘lle i ymostwng’ a dyma yw’r gair gwreiddiol am Fosg mewn Islam. Mae’r masjid yn 
fan sanctaidd lle dylai pob Mwslim ildio i orchmynion Allah fel y nodir yn Sura 20:14 sy’n datgan, 
"Verily, I am Allah. There is no god but I: So serve thou Me (only), and establish regular prayer for 
celebrating My praise." 
 
Mae Mwslimiaid yn arfer wudu (ymolchi defodol) cyn gweddïo er parch at Allah ac yn gwisgo’n 
weddus. Mae’r pum gweddi ddyddiol yn cael eu hadrodd yn y masjid bob dydd yn unol â’r Qur’an a 
Sunna. Nid yw’r masjid yn cynnwys unrhyw ddelweddau o Allah na Muhammad fel bod Mwslimiaid yn 
gallu osgoi shirk (y pechod anfaddeuol o gysylltu partneriaid â Duw) a chanolbwyntio ar weddïo - nod 
pob Mwslim. Mae’r masjid yn darparu cefnogaeth ar gyfer anghenion crefyddol y gymuned 
Fwslimaidd fel man gweddi: fel y dyweda’r Hadith, ‘Prayer is the pillar of religion; to neglect it is to 
prepare the downfall of religion.’ 
 
Fodd bynnag, yn ogystal â bod yn lle crefyddol ar gyfer addoli, mae gan y mosg swyddogaethau 
ategol sy’n cefnogi Mwslimiaid. Er ein bod ni’n tueddu i sôn am swyddogaethau cymdeithasol, 
gwleidyddol ac addysgiadol, mae llawer o’r farn eu bod nhw’n swyddogaethau ‘crefyddol’ yn eu 
hanfod, o ran bod Islam ei hun yn ffordd o fyw gyflawn ac nad yw Mwslim ond yn Fwslim pan mae’n 
gweddïo. Mae llawer o’r farn mai’r masjid delfrydol (o ran gwasanaethu anghenion y gymuned) yw’r 
un cyntaf a gafodd ei sefydlu gan Muhammad yn Madinah, a oedd yn cynnig amryw o 
swyddogaethau ar gyfer y gymuned Fwslimaidd. 
  
Mae’r masjid yn cynnig cefnogaeth gymdeithasol, gall fod yn ganolfan ddosbarthu elusennol. 
Dechreuodd y syniad hwn yng nghyfnod Muhammad, pan roddodd orchymyn i’r ummah roi yn yr un 
ffordd ag Allah ac i helpu gweddwon a phlant amddifad. Mae’n bwysig iawn i Fwslim ac yn dangos 
undod yr ummah (y gymuned Islamaidd). Gall y masjid fod yn ganolfan gymunedol hefyd gan ei fod 
yn neuadd ddigwyddiadau ar gyfer seremonïau fel priodasau ac angladdau. Mae’n lle allweddol i 
Fwslimiaid ym mhob cam o’u bywydau. Mae’n cael ei ddefnyddio fel canolbwynt wrth ddathlu gwyliau 
fel Idul- Fitr. Hefyd, dyma le mae Mwslimiaid o bob cefndir yn dod ynghyd i weddïo, yn enwedig y 
masjids mwyaf mewn dinasoedd amlddiwylliannol fel Llundain. Mae hyn yn dangos yr undod a’r 
brawdgarwch a geir mewn Islam. Mae’r masjid, fel yng nghyfnod Muhammad, yn rhywle i Fwslimiaid 
siarad am broblemau a thrafod cwestiynau pwysig am eu ffydd. Mae’r holl agweddau cymdeithasol 
hyn yn deillio o ddysgeidiaeth grefyddol Muhammad. 
 
Mae’r masjid yn darparu cefnogaeth addysgol hefyd, gan ei fod yn tueddu i fod â madrassah 
(ysgol) i addysgu plant Mwslimaidd am Islam ac i ddysgu Arabeg. Gallant hefyd gynnwys llyfrgell 
lle gall Mwslimiaid ddysgu mwy am Islam. Ffocws bywyd Mwslim yw ceisio dilyn esiampl 
Mwslimiaid, ac mewn masjid bydd Mwslimiaid yn dysgu mwy am ddysgeidiaeth a ffordd o fyw 
Muhammad. Yn ei rôl addysgol bellach, mae pob mosg yn cael ei arwain gan Imam sy’n rhoi 
hyfforddiant crefyddol penodol, yn ogystal â chyngor cyffredinol, e.e. yn ystod pregeth dydd 
Gwener. Yn aml, bydd yr Imam yn trafod materion gwleidyddol a chymdeithasol gyda’r gymuned 
hefyd. Mae hyn yn helpu Mwslimiaid i ddysgu sut i fyw eu bywydau fel Mwslimiaid da. 
 
Mae’n amlwg felly fod y masjid yn fwy na lle i ymostwng yn unig; dyma yw calon bywyd 
cymunedol Mwslimaidd yn y bôn. 
 












 
2. (a)   Esboniwch sut mae'r masjid (mosg) mewn Islam yn darparu cefnogaeth  


grefyddol, gymdeithasol ac addysgol ar gyfer Mwslimiaid.  [15] 
 
Y mosg yw calon ffydd Mwslimiaid ac enaid eu cymuned (ummah). Nid yw’r mosg ar agor i 
Fwslimiaid yn unig, mae ar agor i bawb, ond mae Mwslimiaid yn mynd yno i addoli, moli a 
chael cyngor gan Dduw. 
 
Salah yw ail biler Islam a dyma’r piler sy’n cynrychioli gweddi. Caiff y mosg ei ddefnyddio ar 
gyfer gweddïo bob dydd. Er enghraifft, pan gaiff yr Adhan ei alw o frig y minarét, mae hyn yn 
dweud wrth Fwslimiaid ei bod hi’n amser gweddïo, ond wrth gwrs cyn gweddïo rhaid i chi 
gwblhau wudu - sef yr ymolchi defodol cyn gweddïo. Rydych yn gwneud hyn drwy dynnu’ch 
esgidiau ac yna ymolchi’r pum synnwyr - llygaid, trwyn, ceg, clustiau a dwylo/traed. Diben 
hyn yw sicrhau eich bod chi’n bur ac yn barod i weddïo. Mae’r ffydd Fwslimaidd yn credu 
mewn gweddïo bum gwaith y dydd a byddant yn perfformio rakah - patrwm penodol o 
weddïau. Nid yw pob Mwslim yn gallu mynd i’r mosg oherwydd nad yw’n gyfleus. Amserau 
fel toriad gwawr, bore a phrynhawn a gyda’r nos gan fod mwyafrif y Mwslimiaid yn feddygon 
ac yn gweithio shifftiau hir. Ond gallwch weddïo yn unrhyw le cyhyd â bod gennych chi le 
a’ch mat gweddïo. Mae’r mosg yn cynnig lloches ac yn annog Mwslimiaid i ddod at ei gilydd 
fel yr Ummah. 
 
Nid yw’r mosg yn cael ei adeiladu ar gyfer gweddïo’n unig, mae ganddo sawl diben ar gyfer 
Mwslimiaid i arfer eu ffydd Fwslimaidd. Mae’r elfen elusennol o’r mosg yn dod o’r ffaith fod 
pedwerydd piler Islam - mae 2.5% yn ffermwyr. Does neb yn cael ei droi ymaith, mae pawb 
yn cael cynnig cysur a chyngor. Wrth adael y mosg rydych yn cael rhodd. Mae hyn yn 
cyfiawnhau ei fod yn annog Mwslimiaid i fyw ffordd o fyw Fwslimaidd ond yn ogystal ag 
anghredinwyr. Mae Mwslimiaid yn bobl gyfeillgar dros ben a byddant yn derbyn pawb â 
breichiau agored. Gan eu bod yn cael eu haddysgu gan Dduw y dylent "garu pawb, 
gwasanaethu pawb" - Neem Karoli Barber. 
 
Mae’r mosg yn dylanwadu ar fanteision i bawb. Mae hefyd yn ein haddysgu ni i barchu pawb 
- gan gyfeirio’n ôl at y salah. Mae’r menywod yn cael eu rhoi yng nghefn yr ystafell weddïo 
fel nad ydynt yn cael eu gwylio gan ddynion a’u golygon rhywiol. Nid yw’n hanfodol gweddïo 
yn y mosg ar ddydd Gwener yn unig, diwrnod y weddi Jummah. Bydd y matiau gweddïo yn 
wynebu Kabah sef y blwch du yn Mecca. Bydd y weddi’n cael ei galw gan yr Imam, a fydd 
yn sefyll ar lwyfan ym mhen blaen yr ystafell. Mae’n addysgu Mwslimiaid i ddiolch i dduw a 
rhoi ei bwriadau da i eraill. 
 












3 








TAG ASTUDIAETHAU CREFYDDOL Deunyddiau Asesu Enghreifftiol 9 


© WJEC CBAC Ltd. 


Disgrifyddion Bandiau Cyffredinol UG 
 


Band Amcan Asesu AA1 – Cwestiynau Rhan (a)   15 marc 


 
Dangos gwybodaeth a dealltwriaeth o grefydd a chred, yn cynnwys: 


- meddylfryd a dysgeidiaeth grefyddol, athronyddol a/neu foesegol  
- dylanwad credoau, dysgeidiaeth ac arferion ar unigolion, cymunedau a chymdeithasau  
- achos ac arwyddocâd yr hyn sy'n debyg ac yn wahanol mewn cred, dysgeidiaeth ac arfer  


- ymagweddau at astudio crefydd a chred. 


 
 
 
5 


13-15 marc 


 Gwybodaeth a dealltwriaeth drylwyr, gywir a pherthnasol o grefydd a chred.  


 Ateb helaeth a pherthnasol sy'n bodloni gofynion penodol y cwestiwn a osodwyd. 


 Ceir cydlyniad, eglurder a threfn o safon ragorol yn yr ateb.  


 Mae'r ateb yn dangos dyfnder a/neu ehangder sylweddol. Defnydd rhagorol o dystiolaeth ac 
enghreifftiau. 


 Cyfeiriadau trylwyr a chywir at destunau cysegredig a ffynonellau o ddoethineb, lle bo'n briodol. 


 Defnydd trylwyr a chywir o iaith a geirfa arbenigol mewn cyd-destun. 


 Sillafu, atalnodi a gramadeg rhagorol. 

10-12 marc 


 Gwybodaeth a dealltwriaeth gywir a pherthnasol o grefydd a chred.  


 Ateb manwl a pherthnasol sy'n bodloni gofynion penodol y cwestiwn a osodwyd. 


 Ceir cydlyniad, eglurder a threfn o safon uchel iawn yn yr ateb.  


 Mae'r ateb yn dangos dyfnder a/neu ehangder. Defnydd da o dystiolaeth ac enghreifftiau. 


 Cyfeiriadau cywir at destunau cysegredig a ffynonellau o ddoethineb, lle bo'n briodol. 


 Defnydd cywir o iaith a geirfa arbenigol mewn cyd-destun.  


 Sillafu, atalnodi a gramadeg da iawn. 

7-9 marc 


 Gwybodaeth a dealltwriaeth gywir a pherthnasol ar y cyfan o grefydd a chred.  


 Ateb boddhaol sy'n bodloni prif ofynion y cwestiwn a osodwyd yn gyffredinol. 


 Ceir cydlyniad, eglurder a threfn o safon foddhaol yn yr ateb.  


 Mae'r ateb yn dangos dyfnder a/neu ehangder mewn rhai mannau. Defnydd boddhaol o dystiolaeth 
ac enghreifftiau. 


 Cyfeiriadau cywir ar y cyfan at destunau cysegredig a ffynonellau o ddoethineb, lle bo'n briodol. 


 Defnydd cywir ar y cyfan o iaith a geirfa arbenigol mewn cyd-destun. 


 Sillafu, atalnodi a gramadeg boddhaol. 

4-5 marc 


 Gwybodaeth a dealltwriaeth gyfyngedig o grefydd a chred. Lefel sylfaenol o gywirdeb a 
pherthnasedd.  


 Ateb sylfaenol sy'n bodloni rhai o ofynion y cwestiwn a osodwyd. 


 Ateb rhannol gywir â rhywfaint o gydlyniad, eglurder a threfn.  


 Mae'r ateb yn dangos dyfnder a/neu ehangder cyfyngedig, gan gynnwys defnydd cyfyngedig o 
dystiolaeth ac enghreifftiau. 


 Rhai cyfeiriadau cywir at destunau cysegredig a ffynonellau o ddoethineb, lle bo'n briodol. 


 Rhywfaint o ddefnydd cywir o iaith a geirfa arbenigol mewn cyd-destun. 


 Rhai mân wallau sillafu, atalnodi a gramadeg sy'n ymddangos fwy nag unwaith. 

1-3 marc 


 Gwybodaeth a dealltwriaeth gyfyngedig iawn o grefydd a chred. Lefel isel o gywirdeb a 
pherthnasedd.  


 Ateb cyfyngedig iawn, heb fawr o ymgais i fynd i'r afael â'r cwestiwn a osodwyd.  


 Ateb cyfyngedig iawn o ran cywirdeb, heb fawr o gydlyniad, eglurder na threfn. 


 Mae'r ateb yn dangos dyfnder a/neu ehangder cyfyngedig iawn. Defnydd cyfyngedig iawn o 
dystiolaeth ac enghreifftiau. 


 Ychydig o gyfeiriadau neu ddim cyfeiriadau o gwbl at destunau cysegredig a ffynonellau o 
ddoethineb, lle bo'n briodol. 


 Rhywfaint o afael ar iaith a geirfa arbenigol sylfaenol. 


 Gwallau sillafu, atalnodi a gramadeg sy'n effeithio ar ystyr ac eglurder y cyfathrebu.  
 


D.S.   1 marc ar y mwyaf y dylid ei roi i ateb sy'n dangos 'gwybodaeth ar ei phen ei hun' yn unig. 


0  Dim gwybodaeth berthnasol. 

2. (a) Esboniwch sut mae'r masjid (mosg) mewn Islam yn darparu cefnogaeth 


grefyddol, gymdeithasol ac addysgol ar gyfer Mwslimiaid. [AA1 15] 


 
Efallai y bydd ymgeiswyr yn cynnwys rhai neu'r cyfan o'r canlynol, ond 
dylid rhoi credyd am bwyntiau perthnasol eraill. 
 


 Ystyr masjid yn llythrennol yw 'lle i ymostwng', a'r elfen hon uwchlaw pob 
dim arall sy'n rhoi cefnogaeth uniongyrchol i Fwslim fel llwybr cyfathrebu 
crefyddol drwy ymostwng i Allah. 


 Er y caiff y mosg ei ystyried fel tŷ salah (gweddi) ac addoli (yn gymunedol 
ac yn unigol), mae ei swyddogaethau atodol hefyd yn cael eu hystyried yn 
gefnogaeth amhrisiadwy i Fwslimiaid. 


 O safbwynt ei swyddogaeth gymdeithasol ychwanegol, yn aml, mae'r 
mosg yn ganolfan ar gyfer bywyd cymdeithasol/cymunedol Islam e.e. 
darparu cyfleusterau meithrinfa, cynghori, ac ati ac mae llawer o fosgiau 
yn elusennau cofrestredig.  


 O safbwynt ei swyddogaeth gymdeithasol ychwanegol, mae pob mosg yn 
cael ei arwain gan Imam – mae'n rhoi cyngor cyffredinol a chyfarwyddyd 
crefyddol, yn enwedig yn ystod y bregeth ar ddydd Gwener. Yn aml, bydd 
yn trafod materion gwleidyddol a chymdeithasol gyda'r gymuned.  


 Defnyddir y mosg fel prif ganolfan ar gyfer dathlu gwyliau fel Id-ul-Fitr. 
Defnyddir y mosg ar gyfer seremonïau defodau newid byd pwysig e.e. 
priodasau. 


 Trafodir cyfraith Fwslimaidd yn aml a bydd anghydfodau'n cael eu datrys 
yn y mosg. 


 O safbwynt cymorth addysgol, mae'r madrassa (ysgol) wedi'i leoli yn y 
mosg fel arfer ar gyfer astudio Arabeg a'r Qur'an. Mae'r mosg hefyd yn 
cael ei ddefnyddio fel llyfrgell – fel lle i gynnal darlithoedd, Ysgol Sul, neu 
ar gyfer astudio.  Er enghraifft, mae rhai mosgiau'n cynnig hyfforddiant ar 
gyfer TGAU mewn Arabeg neu'n rhoi gwersi Saesneg. 


 Mewn ardaloedd lle nad oes mosg, mae canolfannau Islamaidd fel arfer 
yn cyflawni nifer o ddyletswyddau'r mosg e.e. mae'r Ganolfan Islamaidd 
yn y Rhyl yn cynnal y gweddïau dyddiol yn ogystal â seminarau rheolaidd, 
gweithgareddau diwylliannol yn cynnwys grwpiau astudio ac ysgol 
Islamaidd ar y penwythnosau. 
 


Nid rhestr wirio gaeth yw hon, cofiwch roi credyd am unrhyw atebion dilys 
eraill. 


  












2. (a)  Esboniwch sut mae'r masjid (mosg) mewn Islam yn darparu cefnogaeth  
grefyddol, gymdeithasol ac addysgol ar gyfer Mwslimiaid.    [15] 


 
Ystyr masjid yw ‘lle i ymostwng’ a dyma yw’r gair gwreiddiol am Fosg mewn Islam. Mae’r masjid yn 
fan sanctaidd lle dylai pob Mwslim ildio i orchmynion Allah fel y nodir yn Sura 20:14 sy’n datgan, 
"Verily, I am Allah. There is no god but I: So serve thou Me (only), and establish regular prayer for 
celebrating My praise." 
 
Mae Mwslimiaid yn arfer wudu (ymolchi defodol) cyn gweddïo er parch at Allah ac yn gwisgo’n 
weddus. Mae’r pum gweddi ddyddiol yn cael eu hadrodd yn y masjid bob dydd yn unol â’r Qur’an a 
Sunna. Nid yw’r masjid yn cynnwys unrhyw ddelweddau o Allah na Muhammad fel bod Mwslimiaid yn 
gallu osgoi shirk (y pechod anfaddeuol o gysylltu partneriaid â Duw) a chanolbwyntio ar weddïo - nod 
pob Mwslim. Mae’r masjid yn darparu cefnogaeth ar gyfer anghenion crefyddol y gymuned 
Fwslimaidd fel man gweddi: fel y dyweda’r Hadith, ‘Prayer is the pillar of religion; to neglect it is to 
prepare the downfall of religion.’ 
 
Fodd bynnag, yn ogystal â bod yn lle crefyddol ar gyfer addoli, mae gan y mosg swyddogaethau 
ategol sy’n cefnogi Mwslimiaid. Er ein bod ni’n tueddu i sôn am swyddogaethau cymdeithasol, 
gwleidyddol ac addysgiadol, mae llawer o’r farn eu bod nhw’n swyddogaethau ‘crefyddol’ yn eu 
hanfod, o ran bod Islam ei hun yn ffordd o fyw gyflawn ac nad yw Mwslim ond yn Fwslim pan mae’n 
gweddïo. Mae llawer o’r farn mai’r masjid delfrydol (o ran gwasanaethu anghenion y gymuned) yw’r 
un cyntaf a gafodd ei sefydlu gan Muhammad yn Madinah, a oedd yn cynnig amryw o 
swyddogaethau ar gyfer y gymuned Fwslimaidd. 
  
Mae’r masjid yn cynnig cefnogaeth gymdeithasol, gall fod yn ganolfan ddosbarthu elusennol. 
Dechreuodd y syniad hwn yng nghyfnod Muhammad, pan roddodd orchymyn i’r ummah roi yn yr un 
ffordd ag Allah ac i helpu gweddwon a phlant amddifad. Mae’n bwysig iawn i Fwslim ac yn dangos 
undod yr ummah (y gymuned Islamaidd). Gall y masjid fod yn ganolfan gymunedol hefyd gan ei fod 
yn neuadd ddigwyddiadau ar gyfer seremonïau fel priodasau ac angladdau. Mae’n lle allweddol i 
Fwslimiaid ym mhob cam o’u bywydau. Mae’n cael ei ddefnyddio fel canolbwynt wrth ddathlu gwyliau 
fel Idul- Fitr. Hefyd, dyma le mae Mwslimiaid o bob cefndir yn dod ynghyd i weddïo, yn enwedig y 
masjids mwyaf mewn dinasoedd amlddiwylliannol fel Llundain. Mae hyn yn dangos yr undod a’r 
brawdgarwch a geir mewn Islam. Mae’r masjid, fel yng nghyfnod Muhammad, yn rhywle i Fwslimiaid 
siarad am broblemau a thrafod cwestiynau pwysig am eu ffydd. Mae’r holl agweddau cymdeithasol 
hyn yn deillio o ddysgeidiaeth grefyddol Muhammad. 
 
Mae’r masjid yn darparu cefnogaeth addysgol hefyd, gan ei fod yn tueddu i fod â madrassah 
(ysgol) i addysgu plant Mwslimaidd am Islam ac i ddysgu Arabeg. Gallant hefyd gynnwys llyfrgell 
lle gall Mwslimiaid ddysgu mwy am Islam. Ffocws bywyd Mwslim yw ceisio dilyn esiampl 
Mwslimiaid, ac mewn masjid bydd Mwslimiaid yn dysgu mwy am ddysgeidiaeth a ffordd o fyw 
Muhammad. Yn ei rôl addysgol bellach, mae pob mosg yn cael ei arwain gan Imam sy’n rhoi 
hyfforddiant crefyddol penodol, yn ogystal â chyngor cyffredinol, e.e. yn ystod pregeth dydd 
Gwener. Yn aml, bydd yr Imam yn trafod materion gwleidyddol a chymdeithasol gyda’r gymuned 
hefyd. Mae hyn yn helpu Mwslimiaid i ddysgu sut i fyw eu bywydau fel Mwslimiaid da. 
 
Mae’n amlwg felly fod y masjid yn fwy na lle i ymostwng yn unig; dyma yw calon bywyd 
cymunedol Mwslimaidd yn y bôn. 
 



Sticky Note

Brawddeg agoriadol dda iawn, yn diffinio'n gywir beth yw masjid ac yn nodi'n syth ei arwyddocad i'r gymuned Islamaidd o ran arferion crefyddol fel gweddi, drwy gyfeirio at Sura penodol.



Sticky Note

Paragraff medrus ar weddi ond mewn perthynas a sut mae'r masjid yn gyffredinol yn cael ei ddefnyddio gan y gymuned Fwslimaidd ac yn cael ei gefnogi a chyfeiriad o'r Hadith.



Sticky Note

Mae hwn yn baragraff sy'n canolbwyntio ac yn perthnasu yn uniongyrchol a'r cwestiwn o sut mae'r masjid yn cynnal y gymuned Fwslimaidd mewn llawer o ffyrdd fel rhan o'r llwybr Islamaidd ac mewn perthynas a'r cwestiwn bod pob agwedd yn ei hanfod yn 'grefyddol'. Mae hyn hefyd yn dangos dealltwriaeth aeddfed.



Sticky Note

Paragraff gwych ar agweddau cymdeithasol o sut mae'r masjid yn gweithredu ar ran y gymuned gan ei berthnasu ag esiampl Muhammad a hefyd yn esbonio gydag enghreifftiau sut mae'r masjid wedi esblygu i fod yn ganolbwynt ar gyfer dathliadau cymunedol a gwyliau.



Sticky Note

Paragraff da iawn ynglyn a sut mae'r masjid yn gweithredu mewn cefnogaeth addysgol i'r gymuned Fwslimaidd gan gyfeirio  at amrywiaeth o enghreifftiau gan osgoi dim ond canolbwyntio ar yr un mwyaf amlwg, y Madrashah.



Sticky Note

Crynodeb byr a chlir yn nodi prif ffocws yr ateb bod y masjid yn llawer mwy na dim ond lle o weddi ac ymostyngiad ac yn gwasanaethu anghenion y gymuned Fwslimaidd mewn nifer o ffyrdd.



Sticky Note

Band 5 - 15 marc.Yn gyffredinol ateb ardderchog, ac er y gallai rhywun hel beiau a dadlau bod rhai agweddau heb eu datblygu'n ddigonol, mae'r ateb yn un sy'n dangos nad oes raid i ateb Band 5 uchel fod yn berffaith. Mae'n amlwg bod llawer yma wedi ei egluro mewn ffordd aeddfed iawn ac mewn perthynas a'r amser oedd ar gael dan amodau arholiad.












 
2. (a)   Esboniwch sut mae'r masjid (mosg) mewn Islam yn darparu cefnogaeth  


grefyddol, gymdeithasol ac addysgol ar gyfer Mwslimiaid.  [15] 
 
Y mosg yw calon ffydd Mwslimiaid ac enaid eu cymuned (ummah). Nid yw’r mosg ar agor i 
Fwslimiaid yn unig, mae ar agor i bawb, ond mae Mwslimiaid yn mynd yno i addoli, moli a 
chael cyngor gan Dduw. 
 
Salah yw ail biler Islam a dyma’r piler sy’n cynrychioli gweddi. Caiff y mosg ei ddefnyddio ar 
gyfer gweddïo bob dydd. Er enghraifft, pan gaiff yr Adhan ei alw o frig y minarét, mae hyn yn 
dweud wrth Fwslimiaid ei bod hi’n amser gweddïo, ond wrth gwrs cyn gweddïo rhaid i chi 
gwblhau wudu - sef yr ymolchi defodol cyn gweddïo. Rydych yn gwneud hyn drwy dynnu’ch 
esgidiau ac yna ymolchi’r pum synnwyr - llygaid, trwyn, ceg, clustiau a dwylo/traed. Diben 
hyn yw sicrhau eich bod chi’n bur ac yn barod i weddïo. Mae’r ffydd Fwslimaidd yn credu 
mewn gweddïo bum gwaith y dydd a byddant yn perfformio rakah - patrwm penodol o 
weddïau. Nid yw pob Mwslim yn gallu mynd i’r mosg oherwydd nad yw’n gyfleus. Amserau 
fel toriad gwawr, bore a phrynhawn a gyda’r nos gan fod mwyafrif y Mwslimiaid yn feddygon 
ac yn gweithio shifftiau hir. Ond gallwch weddïo yn unrhyw le cyhyd â bod gennych chi le 
a’ch mat gweddïo. Mae’r mosg yn cynnig lloches ac yn annog Mwslimiaid i ddod at ei gilydd 
fel yr Ummah. 
 
Nid yw’r mosg yn cael ei adeiladu ar gyfer gweddïo’n unig, mae ganddo sawl diben ar gyfer 
Mwslimiaid i arfer eu ffydd Fwslimaidd. Mae’r elfen elusennol o’r mosg yn dod o’r ffaith fod 
pedwerydd piler Islam - mae 2.5% yn ffermwyr. Does neb yn cael ei droi ymaith, mae pawb 
yn cael cynnig cysur a chyngor. Wrth adael y mosg rydych yn cael rhodd. Mae hyn yn 
cyfiawnhau ei fod yn annog Mwslimiaid i fyw ffordd o fyw Fwslimaidd ond yn ogystal ag 
anghredinwyr. Mae Mwslimiaid yn bobl gyfeillgar dros ben a byddant yn derbyn pawb â 
breichiau agored. Gan eu bod yn cael eu haddysgu gan Dduw y dylent "garu pawb, 
gwasanaethu pawb" - Neem Karoli Barber. 
 
Mae’r mosg yn dylanwadu ar fanteision i bawb. Mae hefyd yn ein haddysgu ni i barchu pawb 
- gan gyfeirio’n ôl at y salah. Mae’r menywod yn cael eu rhoi yng nghefn yr ystafell weddïo 
fel nad ydynt yn cael eu gwylio gan ddynion a’u golygon rhywiol. Nid yw’n hanfodol gweddïo 
yn y mosg ar ddydd Gwener yn unig, diwrnod y weddi Jummah. Bydd y matiau gweddïo yn 
wynebu Kabah sef y blwch du yn Mecca. Bydd y weddi’n cael ei galw gan yr Imam, a fydd 
yn sefyll ar lwyfan ym mhen blaen yr ystafell. Mae’n addysgu Mwslimiaid i ddiolch i dduw a 
rhoi ei bwriadau da i eraill. 
 



Sticky Note

Brawddeg gyntaf dda ond mae'r ail frawddeg yn siomedig. Gallai'r ateb fod wedi edrych ar y gair masjid a'i ystyr mewn perthynas a'r gymuned ac wedi datblygu dwy agwedd (i) ei fod ar gyfer 'unrhyw un' a (ii) beth yn union mae'n feddwl o ran 'mawl, addoliad.' Mae'r ymadrodd 'cyngor gan Dduw' yn annelwig iawn ac angen eglurhad pellach gan nad yw Mwslimiaid yn derbyn bod ganddynt berthynas personol a Duw ac felly mae lle i gamddealltwriaeth yma.



Sticky Note

Byddai hwn yn baragraff da pe tai'r cwestiwn am weddi yn unig. Yr hyn fyddai yn ei wneud yn fwy perthnasol fyddai ei gysylltu mewn rhyw ffordd a ffocws y cwestiwn sef ei fod yn gwasanaethu drwy gefnogi Mwslimiaid a'r gymuned o gredinwyr mewn Islam. Mae'r ffaith bod yr ateb yn awgrymu bod 'mwyafrif y Mwslimiaid yn feddygon' yn dangos nad yw'r awdur efallai yn meddu ar y ddealltwriaeth gywiraf o'r gymuned Islamaidd yn gyffredinol!



Sticky Note

Mae'r frawddeg gyntaf yn addawol ac yna mae'n crybwyll elusen - ond yn drwsgl mae'n gwneud i'r darllenydd feddwl bod 2.5% o Fwslimiaid yn ffermwyr ( sydd ddim gobeithio yr hyn roedd yn ei olygu). Fodd bynnag yna mae'n arwain yn ol i mewn i ateb cysylltiedig a gweddi ac yn rhyw egluro am 'gysur', 'cyngor' a chael rhodd.  Cysylltiad llac iawn sydd rhwng y paragraff yma a'r ffocws o sut mae'r masjid yn cefnogi y gymuned Mwslimaidd mewn Islam mewn agweddau cymdeithasol ac addysgol.



Sticky Note

Eto, mae'r paragraff olaf yn parhau ar thema gweddi ac yn hysbysu'r darllenydd ychydig bach mwy am sut mae gweddi yn cael ei arfer mewn masjid ond fawr ddim mwy na hynny. Weithiau gall ateb fod a chrynodeb yn perthnasu'n ol at ffocws y cwestiwn ond mae'r ateb yma wedi mynd mor bell oddiwrth hynny fel nad yw crynodeb perthnasol yn syml ddim yn bosibl.



Sticky Note

Band 2 - 6 marc.Yn gyffredinol, tra'n cynnwys rhai pwyntiau perthnasol am sut mae'r masjid yn gwasanaethu y gymuned Fwslimaidd, nid yw mewn gwirionedd yn ateb y cwestiwn ac mae'n gyfyngedig o ran gwybodaeth a dealltwriaeth.

2. (a) Esboniwch sut mae'r masjid (mosg) mewn Islam yn darparu cefnogaeth 
grefyddol, gymdeithasol ac addysgol ar gyfer Mwslimiaid. [15] 

2. (b)  'Mae'r masjid yn fwy pwysig i ddynion Mwslimaidd nag ydyw i fenywod  
Mwslimaidd.'  
Gwerthuswch y safbwynt hwn.      [15] 


 
 
Fel gydag unrhyw grefydd hynafol, mae mynegiant Islamaidd wedi tueddu i roi pwyslais ar 
y patriarchaidd, ond nid yw hyn yn rhywbeth unigryw i Islam. Mae angen ystyried 
stereoteipiau bod Islam yn ormesol tuag at fenywod yn erbyn hyn. Fodd bynnag, mae 
angen i ni werthuso a yw’r masjid yn bwysicach i ddynion na menywod ai peidio mewn 
perthynas â sut mae pethau’n cael eu deall heddiw, yn sgil cydraddoldeb rhywiol. 


 
Mae’n wir fod dynion yn chwarae mwy o ran yng ngweinyddiaeth, materion gweddi, 
arweinyddiaeth a swyddogaethau cymdeithasol ac addysgol y masjid. Fodd bynnag, 
traddodiad yw hyn yn hytrach na rhagfarn. Mae menywod yn cael eu gweld fel asgwrn cefn 
y teulu Mwslimaidd yn aml. 


 
Mae dynion yn cael cyfarwyddyd i fynd i’r masjid i weddïo ac maent yn cael eu hannog i 
wneud hynny yn fwy na menywod. Wrth weddïo, gellid dadlau bod dynion yn cael 
blaenoriaeth, ac mae menywod, ar y llaw arall, yn cael eu cadw ar wahân a’u cuddio, hyd 
yn oed mewn gweddi gyhoeddus. Yn wir, mae llawer o agweddau eraill ar fywyd 
Mwslimaidd hefyd, fel gwyliau, defodau newid byd a phryderon cyfreithiol crefyddol lle 
mae’r statws/rolau a roddir yn y masjid yn ffafrio dynion ar draul menywod, e.e. dynion eto 
sy’n tueddu i gwblhau gweddïau ac arwain seremonïau. 


 
Mae rhai’n awgrymu nad yw hyn yn rhywbeth unigryw i Islam, ond mai mater diwylliannol 
ydyw - nid yw’n gwahaniaethu’n fwriadol, ac nid yw’n adlewyrchu’r gred fod pawb yn 
gydradd gerbron Allah. Yn wir, mae dysgeidiaeth Islam yn drech ar unrhyw faterion rhywiol 
pan mae’n dod i natur gyffredinol y masjid - lle i bawb - tra’i bod ar yr un pryd yn cydnabod 
dylanwadau diwylliant a ffactorau eraill. O ran dyletswyddau crefyddol mae’r Qur’an yn 
datgan yn glir fod dynion a menywod yn gyfartal. Yn ôl Sura 3:195: ‘And their Lord hath 
accepted of them, and answered them: "Never will I suffer to be lost the work of any of you, 
be he male or female: Ye are members, one of another.” Mae llawer yn anghytuno â 
gwahanu’r ddau ryw yn ystod gweddïau; fodd bynnag, mae hyn oherwydd dysgeidiaeth am 
wyleidd-dra cyffredinol i bawb a sicrhau ffocws ysbrydol clir wrth weddio yn y masjid, neu 
yn unrhyw le a dweud y gwir. 


 
Mae tystiolaeth gynyddol i awgrymu bod arferion Islamaidd yn symud i ffwrdd o’r hen 
ddylanwadau diwylliannol ac yn addasu i fywyd modern. O ran rôl addysgol y mosg, mae 
cynnydd amlwg wedi bod yn nifer y menywod sy’n mynychu Madrassas. Cyn 1980, dim 
ond 5% o fenywod oedd yn mynychu - mae’r ffigur yn 47% erbyn heddiw. Mae wedi dod yn 
fwy cyffredin i fenywod arwain yr addoli a grwpiau gweddi, sy’n cynnwys menywod yn unig 
neu rai cymysg, a nod y rheoliadau sydd ar waith mewn digwyddiadau o’r fath yw sicrhau’r 
budd a ffocws ysbrydol gorau posibl i bawb, waeth beth fo’u rhyw. Fel y dywed Sura 9:71: 
‘The Believers, men and women, are protectors one of another: they enjoin what is just, 
and forbid what is evil: they observe regular prayers, practise regular charity, and obey 
Allah and His Messenger.’ Mae hyn oll yn awgrymu rôl gynyddol i fenywod gyda’r masjid. 


 
I gloi, er y cydnabyddir bod y ffordd y mae Islam wedi esblygu wedi golygu bod y masjid yn 
gallu ymddangos yn bwysicach i ddynion, gellid dadlau nad yw hyn yn fwriadol ac nad yw’n 
driw i ddysgeidiaeth Islamaidd. Mewn gwirionedd, mae’r masjid yn bwysig i bawb ac mae’n 
dod yn gynyddol bwysig i lawer o fenywod. 


 












2. (b)   'Mae'r masjid yn fwy pwysig i ddynion Mwslimaidd nag ydyw i fenywod  
Mwslimaidd.'  
Gwerthuswch y safbwynt hwn.      [15] 


 
 
Mae masjid, heb os, yn lle gweddi i ddynion oherwydd mae Mwslimiaid yn mynd yno i 
weddio. A dweud y gwir, mae’r cyfan yn ymwneud â gweddïo i ddynion, ac eithrio pan mae’r 
Imam yn siarad a bod ei araith yn berthnasol i bawb. Dywedodd Muhammad fod y masjid yn 
lle gweddi i bawb ond rhywle yn y Qur’an mae’n dweud wrthym y dylai dynion ymgynnull ar 
gyfer gweddiau fel cynulleidfa. Mae Mwslimiaid yn gwneud hyn ar ddydd Gwener gan amlaf, 
a dynion ydynt yn bennaf gan mai i ddynion mae hyn yn orfodol. 
 
Fodd bynnag, mae masjids hefyd yn cynnal digwyddiadau cymdeithasol sy’n cynnwys 
menywod. Mae Mwslimiaid yn dathlu gwyliau a phethau felly lle mae’r gymuned Fwslimaidd 
yn dod at ei gilydd. Y term am hyn yw ummah ac mae’n bwysig iawn mewn Islam fod yna 
frawdgarwch rhwng credinwyr. Cyn gweddïo mae Mwslimiaid yn ymolchi fel arwydd o 
burdeb a pharch at Allah. Mae dynion a menywod yn gweddïo ar wahân fel nad oes unrhyw 
beth i dynnu eu sylw. Maent yn perfformio sawl rakah, sef symudiadau arbennig, ond cyn 
hyn rhaid iddynt ddangos bod ganddynt fwriad gwirioneddol i weddio. Maent hefyd yn cael 
eu galw i weddi gan muezzin. 
 
Ar ôl yr addoli weithiau mae yna ddarlleniad o’r Qur’an a phregeth o’r enw kookba gan yr 
offeiriad. 
 
Mae’n anghywir dweud bod y masjid i fenywod yn unig er bod menywod yn cael eu 
gwahanu oddi wrth ddynion, a bod menywod yn cael eu hannog i weddio gartref. Felly, rwy’n 
anghytuno â’r gosodiad. 

Band 


Amcan Asesu AA2 – Cwestiynau Rhan (b)   15 marc 


Dadansoddi a gwerthuso agweddau ar, ac ymagweddau at grefydd a chred, 


yn cynnwys eu harwyddocâd, dylanwad ac astudiaeth. 


5 


13-15 marc 


 


 Dadansoddiad beirniadol hyderus a gwerthusiad craff o'r mater. 


 Ateb sy'n nodi'r materion a godwyd gan y cwestiwn yn llwyddiannus ac sy'n mynd i'r afael â 
nhw'n drylwyr. 


 Ceir cydlyniad, eglurder a threfn o safon ragorol yn yr ateb.  


 Safbwyntiau trylwyr, cyson a chlir wedi'u cefnogi gan resymeg a/neu dystiolaeth helaeth, fanwl. 


 Defnydd trylwyr a chywir o iaith a geirfa arbenigol mewn cyd-destun. 


 Sillafu, atalnodi a gramadeg rhagorol. 
 


4 


10-12 marc 


 


 Dadansoddiad pwrpasol a gwerthusiad effeithiol o'r mater. 


 Ateb sy'n nodi'r prif faterion a godwyd gan y cwestiwn yn llwyddiannus ac sy'n mynd i'r afael â 


nhw. 


 Ceir cydlyniad, eglurder a threfn o safon uchel iawn yn yr ateb.  


 Safbwyntiau wedi'u cefnogi'n glir gan resymeg a/neu dystiolaeth fanwl. 


 Defnydd cywir o iaith a geirfa arbenigol mewn cyd-destun.  


 Sillafu, atalnodi a gramadeg da iawn. 
 


3 


7-9 marc 


 


 Dadansoddiad boddhaol a gwerthusiad perthnasol o'r mater. 


 Ateb sy'n nodi'r rhan fwyaf o'r materion a godwyd gan y cwestiwn yn llwyddiannus ac sy'n mynd 


i’r afael â nhw'n gyffredinol. 


 Ceir cydlyniad, eglurder a threfn o safon foddhaol yn yr ateb.  


 Y rhan fwyaf o safbwyntiau wedi'u cefnogi'n foddhaol gan resymeg a/neu dystiolaeth. 


 Defnydd cywir ar y cyfan o iaith a geirfa arbenigol mewn cyd-destun. 


 Sillafu, atalnodi a gramadeg boddhaol. 


 


2 


4-5 marc 


 


 Rhywfaint o ddadansoddiad dilys a gwerthusiad anghyson o'r mater. 


 Ateb sy'n nodi nifer cyfyngedig o'r materion a godwyd gan y cwestiwn ac sy'n mynd i'r afael â 


nhw'n rhannol. 


 Ateb rhannol gywir â rhywfaint o gydlyniad, eglurder a threfn.  


 Ymgais sylfaenol i gyfiawnhau'r safbwyntiau, ond maent ond wedi'u cefnogi'n rhannol gan 


resymeg a/neu dystiolaeth. 


 Rhywfaint o ddefnydd cywir o iaith a geirfa arbenigol mewn cyd-destun. 


 Rhai mân wallau sillafu, atalnodi a gramadeg sy'n ymddangos fwy nag unwaith. 


 


1 


1-3 marc 


 


 Dadansoddiad sylfaenol a gwerthusiad cyfyngedig o'r mater. 


 Ateb cyfyngedig iawn o ran cywirdeb, heb fawr o gydlyniad, eglurder na threfn. 


 Ceir ymgais i nodi a mynd i'r afael â'r materion a godwyd gan y cwestiwn.  


 Fawr o ymgais i gyfiawnhau'r safbwyntiau gyda rhesymeg a/neu dystiolaeth. 


 Rhywfaint o afael ar iaith a geirfa arbenigol sylfaenol. 


 Gwallau sillafu, atalnodi a gramadeg sy'n effeithio ar ystyr ac eglurder y cyfathrebu.  
 


0 
 


     Dim dadansoddiad na gwerthusiad perthnasol. 

2. (b) 'Mae'r masjid yn fwy pwysig i ddynion Mwslimaidd nag ydyw i fenywod 
Mwslimaidd.'  


  Gwerthuswch y safbwynt hwn. [AA2 15] 
 
Efallai y bydd ymgeiswyr yn cynnwys rhai neu'r cyfan o'r canlynol, ond 
dylid rhoi credyd am bwyntiau perthnasol eraill. 


 


 Mae'n bosibl y bydd ymgeisydd yn cyflwyno safbwynt sy'n cynnig cyd-
destun ar gyfer y ddadl hon, gan gydnabod y duedd batriarchaidd yn rôl 
dynion i hawlio rheolaeth dros ganolbwynt y mosg fel sefydliad 
cymdeithasol a chrefyddol.  


 Mae'n wir bod dynion yn cael eu hannog yn fwy na menywod i fynychu'r 
mosg er mwyn gweddïo.  Gellir dadlau ei bod yn ymddangos fel petai 
dynion yn cael blaenoriaeth mewn materion yn ymwneud â gweddïo yn y 
mosg. Mae'n draddodiad hefyd fod menywod yn cael eu hannog i weddïo 
yn eu cartrefi. 


 Yn wir, mewn nifer o sefyllfaoedd eraill – er enghraifft gwyliau, defodau 
newid byd a materion cyfreithiol crefyddol – mae'r mosg fel petai'n cynnig 
rôl pwysicach ar gyfer dynion na menywod. Fodd bynnag, gellir awgrymu 
nad mater Islamaidd yn unig yw hwn ond mater diwylliannol yn bennaf. 


 Gallai dadl arall awgrymu bod dysgeidiaeth wirioneddol Islam yn disodli 
pob mater yn ymwneud â rhywedd yng nghyd-destun hollgyffredinolrwydd 
y mosg, gan gydnabod dylanwadau diwylliannol a ffactorau eraill ar yr un 
pryd. 


 Er enghraifft, mae'r dadleuon ynghylch yr anghydraddoldeb honedig hwn 
yn tueddu i ganolbwyntio ar weddïo.  Mae ymostwng wrth weddïo yn y 
mosg yn weithred o ymostwng yn gorfforol ac yn ysbrydol i ewyllys 
gyflawn Allah, a dyma'r prif ddigwyddiad o safbwynt addoli yn y mosg. 
Mae gweddïo yn un o'r Pum Piler ac o ganlyniad mae'n un o 
ddyletswyddau pob Mwslim – dynion a menywod – sy'n atgyfnerthu'r 
egwyddor o gydraddoldeb rhywiol mewn Islam. Fodd bynnag, mae 
anghyfartaledd amlwg yn achos gweddi Jummah sy'n awgrymu bod gan y 
mosg fwy o werth i ddynion nag sydd ganddo i fenywod mewn Islam. 


 O safbwynt swyddogaeth addysgol y mosg, mae cynnydd amlwg wedi 
bod yn nifer y menywod sy'n mynychu'r madrassa (5% cyn 1980 i 47% 
heddiw).  Mae hyn yn awgrymu bod rôl menywod yn y masjid yn cynyddu. 


 
Yn gyffredinol, dylai ymgeiswyr drafod y dadleuon a dod i werthusiad 
ar sail rheswm sy'n ymwneud â'r mater dan sylw.  


 


 


  












2. (b)  'Mae'r masjid yn fwy pwysig i ddynion Mwslimaidd nag ydyw i fenywod  
Mwslimaidd.'  
Gwerthuswch y safbwynt hwn.      [15] 


 
 
Fel gydag unrhyw grefydd hynafol, mae mynegiant Islamaidd wedi tueddu i roi pwyslais ar 
y patriarchaidd, ond nid yw hyn yn rhywbeth unigryw i Islam. Mae angen ystyried 
stereoteipiau bod Islam yn ormesol tuag at fenywod yn erbyn hyn. Fodd bynnag, mae 
angen i ni werthuso a yw’r masjid yn bwysicach i ddynion na menywod ai peidio mewn 
perthynas â sut mae pethau’n cael eu deall heddiw, yn sgil cydraddoldeb rhywiol. 


 
Mae’n wir fod dynion yn chwarae mwy o ran yng ngweinyddiaeth, materion gweddi, 
arweinyddiaeth a swyddogaethau cymdeithasol ac addysgol y masjid. Fodd bynnag, 
traddodiad yw hyn yn hytrach na rhagfarn. Mae menywod yn cael eu gweld fel asgwrn cefn 
y teulu Mwslimaidd yn aml. 


 
Mae dynion yn cael cyfarwyddyd i fynd i’r masjid i weddïo ac maent yn cael eu hannog i 
wneud hynny yn fwy na menywod. Wrth weddïo, gellid dadlau bod dynion yn cael 
blaenoriaeth, ac mae menywod, ar y llaw arall, yn cael eu cadw ar wahân a’u cuddio, hyd 
yn oed mewn gweddi gyhoeddus. Yn wir, mae llawer o agweddau eraill ar fywyd 
Mwslimaidd hefyd, fel gwyliau, defodau newid byd a phryderon cyfreithiol crefyddol lle 
mae’r statws/rolau a roddir yn y masjid yn ffafrio dynion ar draul menywod, e.e. dynion eto 
sy’n tueddu i gwblhau gweddïau ac arwain seremonïau. 


 
Mae rhai’n awgrymu nad yw hyn yn rhywbeth unigryw i Islam, ond mai mater diwylliannol 
ydyw - nid yw’n gwahaniaethu’n fwriadol, ac nid yw’n adlewyrchu’r gred fod pawb yn 
gydradd gerbron Allah. Yn wir, mae dysgeidiaeth Islam yn drech ar unrhyw faterion rhywiol 
pan mae’n dod i natur gyffredinol y masjid - lle i bawb - tra’i bod ar yr un pryd yn cydnabod 
dylanwadau diwylliant a ffactorau eraill. O ran dyletswyddau crefyddol mae’r Qur’an yn 
datgan yn glir fod dynion a menywod yn gyfartal. Yn ôl Sura 3:195: ‘And their Lord hath 
accepted of them, and answered them: "Never will I suffer to be lost the work of any of you, 
be he male or female: Ye are members, one of another.” Mae llawer yn anghytuno â 
gwahanu’r ddau ryw yn ystod gweddïau; fodd bynnag, mae hyn oherwydd dysgeidiaeth am 
wyleidd-dra cyffredinol i bawb a sicrhau ffocws ysbrydol clir wrth weddio yn y masjid, neu 
yn unrhyw le a dweud y gwir. 


 
Mae tystiolaeth gynyddol i awgrymu bod arferion Islamaidd yn symud i ffwrdd o’r hen 
ddylanwadau diwylliannol ac yn addasu i fywyd modern. O ran rôl addysgol y mosg, mae 
cynnydd amlwg wedi bod yn nifer y menywod sy’n mynychu Madrassas. Cyn 1980, dim 
ond 5% o fenywod oedd yn mynychu - mae’r ffigur yn 47% erbyn heddiw. Mae wedi dod yn 
fwy cyffredin i fenywod arwain yr addoli a grwpiau gweddi, sy’n cynnwys menywod yn unig 
neu rai cymysg, a nod y rheoliadau sydd ar waith mewn digwyddiadau o’r fath yw sicrhau’r 
budd a ffocws ysbrydol gorau posibl i bawb, waeth beth fo’u rhyw. Fel y dywed Sura 9:71: 
‘The Believers, men and women, are protectors one of another: they enjoin what is just, 
and forbid what is evil: they observe regular prayers, practise regular charity, and obey 
Allah and His Messenger.’ Mae hyn oll yn awgrymu rôl gynyddol i fenywod gyda’r masjid. 


 
I gloi, er y cydnabyddir bod y ffordd y mae Islam wedi esblygu wedi golygu bod y masjid yn 
gallu ymddangos yn bwysicach i ddynion, gellid dadlau nad yw hyn yn fwriadol ac nad yw’n 
driw i ddysgeidiaeth Islamaidd. Mewn gwirionedd, mae’r masjid yn bwysig i bawb ac mae’n 
dod yn gynyddol bwysig i lawer o fenywod. 


 



Sticky Note

Cyflwyniad cryf sy'n dileu  stereoteipiau o Islam ac yn gosod y cyd-destun yn bwyllog o fewn hanes.



Sticky Note

Mae'r linell gyntaf o ddadleuon yn awgrymu bod arferion traddodiadol Islam yn fwy diwyllianol nag Islamaidd.



Sticky Note

Mae hwn yn baragraff da sy'n derbyn y safbwynt y gallai'r masjid ymddangos i fod yn bwysicach i ddynion a thystiolaeth i gefnogi hynny.



Sticky Note

Gwrth-ddadl gref sy'n ystyried y traddodiadau diwyllianol yng ngoleuni dysgeidiaethau Islamaidd purach sy'n disodli diwylliant. Mae mater ffocws ysbrydol a gwyleidd-dra yn cynorthwyo hyn yn ddadl gref. 



Sticky Note

Peth tystiolaeth dda yn cael ei gyflwyno o blaid  pwysigrwydd  thwf mewn pwysigrwydd y masjid i ferched gyda dyfyniad da o'r Qur'an fel cefnogaeth er mae enghreifftiau penodol yn brin.



Sticky Note

Diweddglo da iawn, yn cael ei fynegi'n glir ac yn perthnasu'n uniongyrchol a'r dadleuon uwch ei ben.



Sticky Note

Band 5 - 15 marcYn gyffredinol ateb cryf iawn sy'n ymwneud a'r cwestiwn mewn agwedd ehangach ac yn gosod diwylliant yn erbyn dysgeidiaethau Islamaidd. Gan ei fod yn gwneud hyn mae'n brin o enghreifftiau penodol. Fodd bynnag mae'r ddadl yn gryf ac er efallai nad yw'n ateb perffaith mae'n criteria Band 5 i gyd ac ar sail sgiliau gwerthuso mae'n cael marciau llawn.












2. (b)   'Mae'r masjid yn fwy pwysig i ddynion Mwslimaidd nag ydyw i fenywod  
Mwslimaidd.'  
Gwerthuswch y safbwynt hwn.      [15] 


 
 
Mae masjid, heb os, yn lle gweddi i ddynion oherwydd mae Mwslimiaid yn mynd yno i 
weddio. A dweud y gwir, mae’r cyfan yn ymwneud â gweddïo i ddynion, ac eithrio pan mae’r 
Imam yn siarad a bod ei araith yn berthnasol i bawb. Dywedodd Muhammad fod y masjid yn 
lle gweddi i bawb ond rhywle yn y Qur’an mae’n dweud wrthym y dylai dynion ymgynnull ar 
gyfer gweddiau fel cynulleidfa. Mae Mwslimiaid yn gwneud hyn ar ddydd Gwener gan amlaf, 
a dynion ydynt yn bennaf gan mai i ddynion mae hyn yn orfodol. 
 
Fodd bynnag, mae masjids hefyd yn cynnal digwyddiadau cymdeithasol sy’n cynnwys 
menywod. Mae Mwslimiaid yn dathlu gwyliau a phethau felly lle mae’r gymuned Fwslimaidd 
yn dod at ei gilydd. Y term am hyn yw ummah ac mae’n bwysig iawn mewn Islam fod yna 
frawdgarwch rhwng credinwyr. Cyn gweddïo mae Mwslimiaid yn ymolchi fel arwydd o 
burdeb a pharch at Allah. Mae dynion a menywod yn gweddïo ar wahân fel nad oes unrhyw 
beth i dynnu eu sylw. Maent yn perfformio sawl rakah, sef symudiadau arbennig, ond cyn 
hyn rhaid iddynt ddangos bod ganddynt fwriad gwirioneddol i weddio. Maent hefyd yn cael 
eu galw i weddi gan muezzin. 
 
Ar ôl yr addoli weithiau mae yna ddarlleniad o’r Qur’an a phregeth o’r enw kookba gan yr 
offeiriad. 
 
Mae’n anghywir dweud bod y masjid i fenywod yn unig er bod menywod yn cael eu 
gwahanu oddi wrth ddynion, a bod menywod yn cael eu hannog i weddio gartref. Felly, rwy’n 
anghytuno â’r gosodiad. 
 



Sticky Note

Rhagarweiniad gwan sydd yn haeriad heb unrhyw eglurhad na datblygiad.



Sticky Note

Eto mae cyfeiriad annelwig at y Qur'an a Muhammad yn gadael y paragraff gyda'r teimlad o fod yn annatblygedig iawn a gydag arddull sy'n fwy AO1 nag AO2. Mae'r dysgeidiaethau yn wir yn cael eu cymeryd allan o gyd-destun ac nid yw hyn yn cael ei wneud yn glir.



Sticky Note

Peth tystiolaeth dda yn cael ei gyflwyno ac mae'n biti nad yw mwy yn cael ei wneud o hyn. Mae enghreifftiau penodol yn brin. 



Sticky Note

Mae'r ateb yn crwydro i mewn i ddisgrifiad o weddi heb ei berthnasu i'r cwestiwn sydd wedi ei osod.



Sticky Note

Brawddeg od, anghywir. Khutba ydyw ac yn sicr nid yw Imam yn offeiriad. Mae'n ail-adrodd y paragraff rhagarweiniol ac nid yw o ddifrif yn ateb y cwestiwn gosod.



Sticky Note

Mae hwn bron fel dadl arwahan o ran ei resymu. Fel ag y mae mae'n annatblygiedig iawn.



Sticky Note

Band 2 - 5 marcMae gan yr ateb yma ' beth dadansoddi dilys a gwerthusiad anghyson o'r mater' ac yn ateb yn rhannol 'nifer cyfyngedig o faterion' ac mae ymgais sylfaenol i ddadlau a chyfiawnhau safbwynt. Mae felly yn ateb Band 2 canolig clir.

(b) 'Mae'r masjid yn fwy pwysig i ddynion Mwslimaidd nag ydyw i fenywod 
Mwslimaidd.' 
Gwerthuswch y safbwynt hwn. [15] 

